


Яңа – Кенәр махсус ( коррекцияләү) VIII нче төрдәге гомумбелем интернат-мәктәбе





















Сөйләм телен үстерү дәресе
Тема: “Савыт – саба. Савыт – сабаны юу тәртибе.”













Габделахатова М.А.






Тема: Савыт - саба. Савыт- сабаны юу тәртибе.

Максат: 
   Савыт – саба турындагы белемнәрне баету һәм системалаштыру; җөмлә төзү, сорауларга тулы җөмлә белән җавап бирү күнекмәләрен ныгыту.
   Уеннар һәм күнегүләр аркылы хәтерне, уйлау сәләтен үстерү.
[bookmark: _GoBack]   Чисталык, пөхтәлек, хезмәт сөючәнлек тәрбияләү.

Җиһазлау: Савыт – саба рәсемнәре, текст буенча презентация, ноутбук, проектор.




































I.Оештыру  өлеше.
Дәрескә кыңгырау шалтырый
Без басып каршы алыйк.
Күңелле итеп кенә
Бергәләп дәрес укыйк.

II . Артикуляцион гимнастика.
Әни чәй ясый ( Лөпө-лөпө-лөпө)
Чәйнең тәмле исләре чыга (Иснәп карау)
Чәй эссе, суытабыз (өффф, өфффф)
Тәмле варенье белән кабабыз( тел белән иреннәрне ялау)
Тәмле чәйне эчәбез (уфп-уфп)

III.Теманы ачыклау.
Балалар без сезнең белән бүгенге дәрестә нәрсә турында өйрәнербез икән әйдәгез тактага карыйк әле.
Тактада рәсемнәр эленгән. Шул рәсемнәрнең баш хәрефләрен генә алып без сезнең белән бер сүз китереп чыгарырга тиешбез. Килеп чыккан сүзебез безнең дәресебезнең  темасы була.
 Әйдәгез бергәләп эшләп карыйк әле.
Беренче рәсемдә нәрсә күрсәтелгән?
Сумка.
Бик дөрес сумка сүзе нинди аваздан башлана?
Дөрес, с авазыннан.
Нинди хәреф язабыз?
С хәрефе. (слайд “с” хәрефе)
Икенче рәсемдә нәрсә күрсәтелгән?
Алма
Алма сузе нинди аваздан башлана?
Бик дөрес а авазыннан. Нинди хәреф язабыз.
А хәрефе (слайд) 
Сумка                                  суган         (слайд)
Алма                                    агач                 
Ваза                                     банан             
Ылыс                                   апельсин
Төлке
Савыт-саба (слайд)
Әйдәгез бергәләп укыйк әле, нинди сүз килеп чыкты?
Савыт-саба.
Дөрес , без бүгенге дәрестә сезнең белән савыт-саба турында сөйләшүне дәвам итәрбез. Савыт-саба нинди төрләргә бүленә, нинди, кайсы кибетләрдә сатыла, савыт - сабаны ничек итеп юалар, ничек саклыйлар барысын да бүген дәрестә карап китәрбез.

Ә хәзер мин сезгә табышмаклар әйтәм, тыңлагыз һәм җавап бирергә  әзерләнегез.
а) Ут өстенә утырган да
    Борынын чөеп, пар өрә
    Кайный-кайный шыпырына
    Дәрә җәсенә күрә (чәйнек) (слайд чыга)

б ) Колага бар башы юк,
     Ашамаган ашы юк (Кәстрүл) ( слайд чыга)

в) Тирәненә аш салалар
    Саенда була ботка
    Минем исемне белсәгез
    Ватылган идем бушка  ( Тәлинкә (слайд чыга)

Чәйнек, кәстрүл, тәлинкә бер сүз белән ничек итеп атыйбыз.
Савыт-саба дип.
Сез тагын нинди савыт-сабалар беләсез?
Савыт-сабаларга тагын нәрсәләр керә, әйдәгез, санап чыгыйк әле.(укучылар саный)
Ә хәзер рәсемгә карап савыт - сабаларны әйтеп чыгыйк әле. ( слайд)
Димәк болар барысы бергә нәрсә дип аталалар?
Савыт саба дип аталалар.(укучылар)
Ә савыт-саба нәрсә ул, аның белән без нәрсэ эшлибез?
Савыт-саба – аннан ашыйлар, эчәләр, ашарга әзерлиләр.

IV.Үткән дәресне кабатлау. 
Без узган дәрестә сезнең белән нәрсә турында сөйләштек.
Савыт-саба төрләре турында өйрәндек. (Савыт -саба дип тә ,савыт дип тә әйтәбез)
Әйдәгез кабатлап китик әле.Без нинди савытларда ашарга әзерлибез, ашарга пешерәбез?
Кәстрүл, таба, табаклар (кечкенә, зур) белән ашарга әзерлибез..
Бу савытларны без ничек итеп атыйбыз? (слайд)
Кухня савытлары дип атыйбыз.Бик дөрес.
 Савыт-сабаның тагын нинди төрләре бар?
Без чәй эчкәндә нинди савытлар кулланабыз?
Чәйнек, чокыр, тәлинкәсе белән, чәй пешерә тоган чәйнек, песок савыты, сөт савыты.
Бу савытларны без ничек итеп атыйбыз?
Чәй савытлары дип атыйбыз. (слайд)
Савыт-сабаның тагын нинди төре бар?
Без ашаганда нинди савытлар кулланабыз?
Кечкенә  тәлинкә, аш тәлинкәсе, салатлар өчен савыт.
Бу савытларны без ничек итеп атыйбыз?
Аш-су савытлары дип атыйбыз.(слайд) 
Без нәрсәләр ярдәмендә ашыйбыз?
Кашык, пычак, чәнечке.
Ә хәзер тактага карыйбыз. Анда савыт-сабаның  төрләре эленгән
Кухня савыт- сабалары (САВЫТЛАРЫ )Аш-су савыт-сабалары                           Чәй савыт -сабалары   
Мин сезгә савыт-сабаларның  төрләре күрсәтелгән рәсемнәр өләшәм. Сезнең савыт-сабагыз кайсы төргә керә икән?
кухня савыт-сабалары                 аш -су савыт-сабалары                        чәй савыт-сабалары
Сез бу савытның кайсы төргә кергәне аерып күрсәтәсез  һәм җавабыгызны биреп кереп китәсез.
Мәсәлән, бу сөт савыты. Без аны чәй ясаганда кулланабыз. Ул чәй савыт-сабаларына керә.
Бу аш тәлинкәсе. Без тәлинкәдән аш ашыйбыз. Ул аш-су савыт-сабаларына керә.(укучы)
Бу кәстрүл.Без анда аш пешерәбез.Ул кухня савыт-сабаларына керә.
Бу чокыр белән тәлинкә. Без аннан чәй эчәбез.Ул чәй савытларына керә.
Бу шикщр савыты.Ул чәй савытларына керә.
Бу таба. Без анда бәрәңге, йомырка кыздырабыз.Ул кухня савытларына керә.
Бу кечкенә чәйнек. Без анда чәй пешерәбез. Ул чәй савытларына керә.
Молодцы : Бик дөрес эшләдегез. Димәк савыт-сабалар нинди төрләргә бүленде: аш-су, кухня, чәй савыт -сабаларына.

 Мин сезгә өйгә эш итеп табышмаклар өйрәнеп килергә кушкан идем. Бер – беребезгә шул табышмакларны әйтеп җавапларын табыйк әле.

Фәнис: “Өй эчендә тугәрәк күл.” ( Тәлинкә)(слайд)

Гүзәл:   “Үзе бер дә ашамый
               Ашаганда бушамый” ( Кашык)(слайд)

Амаль: “Аркасы бар, эче юк,
               Муены бар , башы юк”  ( Чүкеч)(слайд)

Руслан : Шар кадәр кузе бар
                Йодрык кадәр узе бар. ( Чынаяк)(слайд) (Аның чокыры да була)

Саша: Эче куыш, тышы таш,
           Түбәтәе, орчыкбаш.     ( Чәйнек)(слайд)

Никита: Эчендә су да бар, ут та бар,
               Ул үзе хәр йортта бар (Самавыр)(слайд)


Бик яхшы: Табышмакны дөрес итеп сөйләдегез, дөрес итеп җавапларын таптыгыз.
Дәресебезне дәвам итәбез.

V. Ә хәзер әзрәк ял итеп алабыз. Физкультминутка үткәрәбез

Мин ташыйм, ташыйм, ташыйм ( иң өсләрне селкетү)
Бүтән кайныйсы килми ( башларны як-якка бору)
Капкачым сикерә, әллә кем дер сикертә ( балаларның сикерүе)
Менә ташый суларым
Чәем җитәр һәркемгә (башларны алга, артка ию)
Балалар бу нинди савыт- саба?
Чәйнек.
Әйе без сезнең белән чәйнек турында физкультминутка ясадык 
Ә хәзер баскан килеш бармакларга физкультминутка ясап алыйк.

Баш бармак – ала чынаяк,
Имән бармак – тәлинкә.
Урта бармаак – чәнеске
Атсыз бармак – аш сала
Чәнти бармак –ала кашык
Утырырга әйдә ашык.
Утырдык. Бераз ял итеп алдык.

VI. Яңа материал өстенә эш.

Савыт-саба безнең көнкүреш тормышыбызда бик куп еллардан бирле кулланылып килә. Башта савыт-сабаларны безнең бабаларыбыз агачтан ясап куллансалар. Куп еллардан соң инде савытларны төрлечә матур итеп, эшли башлыйлар. Савыт - сабаларны эшләү өчен бик куп кешеләрнең зур хезмәт куюы кирәк? Димәк савыт-саба ясау өчен бик тырышып эшләргә кирәк.
Шуңа күрә дә элек-электән, савыт-сабаларны ватмыйча, хәсиятләп саклап тотканнар.
Без бу савытларны каян алабыз?
Кибеттән алабыз.
Димәк савыт-саба сатыла торган аерым кибетләр була. Без аларны “ Савыт-саба” яки рус телендә әйткәндә “Посуда” дигән кибетләрдән алабыз.(слайд)
Димәк савыт-сабаларны кадерләп, саклап кына торырга кирәк дидек. Ничек итеп саклый алабыз икән без  аларны, хәзер шул турыда сөйләшербез.
Савыт-саба безгә нәрсә өчен  кирәк дидек?
Савыт-саба чәй эчу, ризык ашау, ризык әзерләу өчен кирәк.
Ашагач без савыт-сабаны нишләтәбез? Кая куябыз?
Ашагач без савыт-сабаны юабыз.
Ничек итеп юабыз: башта нишлибез (балалардан сорыйм)
Слайдлар белэш
1.Иң беренче без савытларны калган ризыклардан чистартабыз (слайд)
2.Тәлинкәләргә, кашыкларга, чынаякларга аерабыз (слайд)
3.Аннан юабыз, савыт-саба юа торган сабын яки сыек средство? Кулланабыз. Губка белән әйбәтләп мае бетәрлек итеп эссе су белән юабыз.(слайд) Эссе су белән юмасан, безнең тәлинкәбезнең мае бетми, салкын су белән мае катып калачак. Губкага савыт саба өчен  сыек Фери яки Аос салабыз  куп итеп түгел, ә 1-2 тамчы гына тамызабыз. Күп итеп салсаң без аның көбеген бетерә алмыйбыз.
Иң беренче чынаякларны, аннан кашыкларны, аннан инде майлы тәлинкәләрне юабыз.
Бу савыт-сабаларны юа торган сыек сабыннар кибетләр дә сатыла.(слайд)
4.Юганнан соң, чәйкыйбыз.(слайд)
5.Аннан савытларыбызны киптерергә куябыз.(слайд) 
6.Кипкәч шкафка урнаштырабыз.

VI  Теманы ныгыту өстендә эш.
Ә хәзер без сезнең белән 1 уен  уйнап алабыз. Мин сезгә савыт-саба юу тәртибенең рәсемнәрен өләшәм. Сез дөрес итеп, кайсы рәсем артыннан кайсы килгәнен дөрес итеп урнаштырырга тиешсез.
Ә хәзер тикшереп чыгыйк әле кем ничек итеп урнаштырган икән?  (Һәр укучы тактага чыгып 1 әр рәсемне урнаштыра.)
Укучылар тактага чыгып эшлиләр .(Һәр укучы рәсемне куя, җөмләне әйтә)
Ә калганнар нинди хата җибәрделәр икән, үз ялгышыгызны үзегез төзәтегез әле (карап чыгу)
Иң беренче савыт-сабаны (укучылар хор белән)
Калган ризыклардан чистартабыз
Аерабыз
Юабыз
Чайкыйбыз
Киптерәбез
Урнаштырабыз
Бик яхшы! Укучылар савыт-сабаны юуны дөрес итеп, тәртип белән урнаштырдыгыз, дөрес итеп сөйләдегез.

VII.Теманы ныгыту өстендә эш.
Әйдәгез без сезнең белән мульфильм карап китәбез. Игътибар белән карагыз , аннан сорауларга җавап бирерсез.
Без нәрсә дип аталган мультфильм карадык?
Лунтик.
Мультфильмдагы геройларны санап утик әле: Лунтик, Генерал Шер, Баба Капа.Лунтик белән генерал Шер савытларны дөрес итеп юалармы, әллә дөрес эшләмиләрме?. 
Алар дөрес итеп юмыйлар.
Кайда ялгышлык җибәрәләр?
Алар иң беренче нәрсә эшлиләр?
Савыт-сабаны бер-берсенә ыргытып  бирешәләр һәм шулай итеп чынаякларны берсе -өстенә берсен куеп өеп менгерәләр.
Алар дөрес эшлиләрме?
Юк.
Ни өчен?
Чөнки  савыт-сабаны теләсә ничек бер -береңә ыргытып  бирергә ярамый. Алар нишли? Ватылалар. Шулай ук куп итеп өеп тә куярга ярамый, чөнки ишелеп төшеп ватыла бетергә мөмкиннәр.
Лунтик та 1 тәлинкәне нишләтә? Вата.
Аларның тәлинкәләре, юганнан соң, ни өчен, шуып. Тәгәрәп китә?
Чөнки юганда кайнар су һәм сыек сабынны кулланмыйлар. Менә ни өчен тәлинкәләр майлы һәм шугак була икән.
Сабынны тотабыз дип сулары түгеп бетерәләр, суга таеп үзләре егылалар . Һәм су эчендә йөреп сабыннары да акрынлап юкка чыга.
Шуннан алар суга нәрсә салалар?
Суга сыек сабын салалар.
Сабынны ничек итеп салалар?
Савыты белән салып бетерәләр.
Алар дөрес эшлиләрме?
Юк.
Сыек сабынны ничек салырга кирәк?
Әз генә итеп.
Ни өчен?
Чөнки аның көбеген чайкаганда чайкап бетерергә кирәк. Күп итеп салсаң, көбеген чайкап бетерергә кыен булачак.
Лунтик белән Шер дөрес итеп юа беләләрме? Юк. 
Ни өчен? Чөнки аларның бер тапкыр да савыт-саба юганнары булмый.
Баба Капа аларга өйрәтәме?
Әйе.
Сезнең савыт-саба юганыгыз бармы?
Савыт-саба юа белгән балалар, бүген дәрестә тагын бер мәртәбә савыт-саба ничек юарга кирәклеген кабатлап киттеләр, ә юа белмәгәннәргә беренче дәресебез, ничек итеп юарга кирәк икәнлеген өйрәтте.
Сез дә әниләрегезгә ашаганнан соң рәхмәт әйтеп кенә китәргә түгел, ә савыт-сабаларны юып та куйсагыз, әниләрегезгә бу бик зур ярдәм булыр иде.
Өйгә кайткач, онытмыйча иң беренче эш итеп савыт-саба юабызмы? Юабыз.

VII    Дәресне йомгаклау.
Балалар без сезнең белән дәрестә нәрсә турында сөйләштек?
Савыт – сабалар кайда сатыла, ничек итеп юабыз, ничек итеп саклыйбыз, шул турыда өйрәндек.
Савыт-саба кайда сатыла?
Аларны ничек итеп юабыз? 
- Әйдәгез тагын бер мәртәбә без сезнең белән савыт-сабаны ничек юарга кирәклеген кабатлап китик әле.
Укучылар сөйли
Башта тәлинкәдә калган ризыкларны ташлыйбыз ,Тәлинкәләрне тәлинкәгә, чокырларны чокырларга аерабыз, башта чынаякларны аннан кашыкларны юабыз, тәлинкәләрне сыек сабынны әзрәк кенә губкага салып юабыз, әйбәтләп чиста су белән чайкыйбыз, кибәргә куябыз һәм шкафка урнаштырабыз.

Ничек итеп саклыйбыз?
Әйтегез  рәсемгә карыйк әле, кайсы тәлинкә сезгә ошый?(слайд) Ни өчен? Чөнки ул чиста, ялтырап тора.
Ялтырап торсын өчен безгә нишләргә кирәк, савыт-сабаны ничек итеп тотарга кирәк?
Савыт-сабаны юып, чистартып, киптереп тотарага кирәк.Дөрес, димәк, саклап , хәсиятләп тотарга кирәк.
Ә юмаган савыт сезгә ошыймы?
Юк. Өстәлдә юмаган савытлар, бу бер дә күңелле күренеш түгел. Шуңа күрә савытларны дөрес итеп юа белергә кирәк, чиста итеп тотарга кирәк.
 Ә хәзер “Кайсы артык” дигән уен уйныйбыз. Рәсемдә бирелгән предметларның кайсы артык икәнен әйтергә тиешсез.(Слайд)
Кәстрүл, чокыр, кашык, өстәл.
-Ни өчен өстәл артык? Чөнки ул мебель.
Балалар сез бүген бик әйбәт итеп дәрестә катнаштыгыз.Мин сезгә ....... билгеләр куям.
Ә өйгә эш итеп мин сезгә кроссвордлар чишәргә бирәм. Рәсемнәргә карап кайсы шакмакларга , кайсы сүз туры килгәнен карап язырга тиеш буласыз.
Без сезнең белән түгәрәк эшебездә бергәләп тәлинкәләргә бизәкләр төшергән идек. Әйдәгез, хәзер шул эшләребезне килгән кунакларыбызга бүгенге дәресебезнең истәлеге итеп биреп китик.

